
Informacion pёr tё Drejtat Ligjore në 

dispozicion tё Imigrantёve Viktima tё 

Dhunёs Familjare nё Shtetet e Bashkuara 

dhe Fakte rreth Imigrimit bazuar nё Vizёn 

e Martesёs.  

 

Qёllimi: 

Emigrantët janë veçanërisht të cёnueshёm, sepse 

shumë prej tyre nuk flasin anglisht, shpesh 

ndodhen larg familjeve dhe miqve dhe mund të 

mos i njohin dhe kuptojnë ligjet e Shteteve të 

Bashkuara. Për këto arsye, emigrantët, shpesh herë 

kanë frikë të denoncojnë në polici akte të dhunës në 

familje ose të kërkojnë forma të tjera ndihme.  Një 

frikë e tillë bën që shumë emigrantë, të pranojnë 

marrëdhënie abuzive.  

 

Ky pamflet ju shpjegon dhunën në familje dhe ju 

informon mbi të drejtat tuaja ligjore në Shtetet e 

Bashkuara. Akti Normativ Ndёrkombёtar i 

Agjensive Martesore (The International Marriage 

Broker Regulation Act) (IMBRA) kërkon nga 

Qeveria e Shteteve të Bashkuara që të fejuarat dhe  

bashkëshortet që emigrojnë,  të informohen mbi të 

drejtat e tyre ligjore civile dhe të drejtat penale ose 

historitë e dhunës në familje të fejuarve ose 

bashkëshortëve të tyre, qytetarë amerikanë.  Një 

prej qëllimeve të IMBRA-s është t’u japë të 

fejuarave dhe bashkëshorteve, që do të emigrojnë, 

informacion të saktë mbi proçesin e emigracionit 

dhe se si të kërkojnë ndihmë në rast se marrëdhënia 

e tyre bëhet abuzive. 

Cfarë është dhuna në familje?  

Dhuna në familje është ajo lloj sjelljeje që shfaqet 

kur një partner ose bashkëshort kërcënon ose 

abuzon partnerin tjetër. Ky abuzim mund të jetë 

dëmtim fizik, një lidhje seksuale e detyruar, 

manipulim emocional (duke përfshirë edhe 

izolimin ose kërcënimin), kërcënimin ekonomik 

ose kërcënimi lidhur me emigrimin. Ndërkohë që 

shumica e incidenteve të regjistruara të dhunës në 

familje përfshijnë meshkuj,  që abuzojnë më gratë 

ose fëmijët, vikitma të dhunës në familje mund të 

bien edhe meshkujt. 

   

Dhuna në familje mund të përfshijë sulmin seksual, 

abuzimin me fëmijët ose krime të tjera të 

dhunshme. Sulmi seksual përfaqëson çdo lloj 

aktiviteti seksual  me të cilin, ju, nuk jeni dakord, 

qoftë edhe me bashkëshortin tuaj dhe që mund të 

kryhet prej çdokujt. Abuzimi me fëmijët përfshin: 

abuzim fizik (çdo lloj dëmtimi fizik që nuk ndodh 

rastësisht, duke përfshirë këtu edhe dënimet e 

tepruara),  braktisjen fizike (mungesë e ushqimit, 

banesës, kujdesit mjekësor ose mbikëqyrjen), 

abuzimin seksual dhe emocional (kërcënime,  

mungesën e dashurisë,  mbështetjes ose 

shoqërimit).   

 

Në çdo lloj rrethane, , dhuna në familje, sulmi 

seksual dhe abuzimi me fëmijët janë të paligjshme 

në Shtetet e Bashkuara.  Në Shtetet e Bashkuara, të 

gjithë njerëzve (pa dallim race, ngjyre, feje, gjinie , 

moshe, etnie dhe statusit të emigracionit) në bazë të 

ligjit u guarantohet mbrojtje prej abuzimit . Çdo 

viktime e dhunës në familje – pavarësisht statusit të 

emigracionit ose të qytetarisë – mund të  kërkojë 

ndihmë. Një emigrant, viktimë e dhunës në familje 

mund të jetë i ligjshëm për mbrojtje emigracioni.  

 

Nëse ju po përjetoni dhunë në familje, ju nuk jeni 

vetëm. Ky pamflet ka për qëllim t’ju ndihmojë ju të 

kuptoni  ligjet e Shteteve të Bashkuara si edhe të 

kuptoni se si mund të kërkoni ndihmë në rast 

nevoje. 

  

Cilat janë të drejtat ligjore të viktimave të 

dhunës në Shtetet e Bashkuara? 

Popullsisë në Shtetet e Bashkuara, pavarësisht 

statusit të emigracionit ose shtetёsisë, u garantohet 

mbrojtje, në bazë të  të drejtës civile dhe të drejtës 

penale.  Ligji  mbi familjen ju jep informacion mbi:   

 Të drejtën për të kërkuar një urdhër 

mbrojtjeje për ju dhe fëmijën/ët tuaj. 

 Të drejtën për t’u ndarë ose divorcuar pa 

miratimin e bashkëshortit/tes tuaj.  

 Të drejtën për të ndarë pronën, e ardhur si 

pasojë e martesës. Në rastet e divorcit, 

gjykata do të ndajë çdo pronë ose aset 

financiar, ju dhe bashkëshortja/i juaj keni së 

bashku.  

 Të drejtën për të kërkuar kujdestarinë e 

fëmijës/ve tuaj dhe mbështetje financiare. 

Prindërve të fëmijëve nën moshën 21 vjeç, 

shpesh u kërkohet të paguajnë për 

mbështetje financiare për fëmijën që nuk 

jeton me ta.    

Duhet të këshilloheni më një avokat që punon me 

emigrantët për të diskutuar sesi këto ligje mbi 

familjen mund të ndikojnë ose ndihmojnë ju.  

 

Sipas ligjit të SHBA-sё çdo viktimë krimi, 

pavarësisht nga shtetësia apo statusit të emigrantit, 

mund të telefonojё policinë për ndihmë, ose për të 

marrë një urdhër mbrojtje. 

 

Telefononi policinë në 911 nëse ju ose 

fëmija/fёmijët tuaj janë në rrezik. Policia mund të 

arrestojë të fejuarin(e) tuaj, bashkëshort, partner, 

ose një person tjetër, nëse ata besojnë se personi ka 

kryer një krim. Ju duhet t’i tregoni policisë në 



lidhje me çdo abuzim që ka ndodhur edhe në të 

kaluarën, dhe të tregoni çdo dëmtim. Çdokush, 

pavarësisht nga statusi i shtetësisё apo të 

imigracionit, mund të raportojё një krim. 

 

Gjithashtu, nëse ju jeni një viktimë e dhunës në 

familje  ju mund të aplikoni pranё një gjykate për 

një urdhër mbrojtjeje. Një urdhër  mbrojtjeje ose 

urdhёr kufizues, i lëshuar prej gjykatës, nuk e lejon 

abuzuesin tuaj të kryejë telefonata, t’ju kontaktojë, 

t’ju afrohet, apo t’ju dëmtojë ju, fëmijën (ët) tuaj, 

apo edhe anëtarët e tjerë të familjes. Nëse 

keqtrajtuesi juaj shkel urdhrin e mbrojtjes, ju mund 

të kontaktoni policinë, të cilët mund të arrestojnë 

abuzuesin. Aplikimet për urdhrat e mbrojtjes mund 

të gjenden në shumicën e gjykatave, stacionet e 

policisë, strehimoret e grave, dhe zyrat ligjore të 

shërbimit. 

 

Nëse keqtrajtuesi juaj ju akuzon për një krim, ju 

keni të drejta themelore, pavarësisht nga statusi i 

shtetësisё apo i emigrantit, duke përfshirë: të 

drejtën për të folur me një avokat, të drejtën për të 

mos u përgjigjur pyetjeve pa një avokat prezent; të 

drejtën të flisni në mbrojtjen tuaj. E rëndësishme 

është të bisedoni si me avokatin e  imigracionit, 

edhe me atë penal. 

 

Cilat shërbime janë në dispozicion për viktimat 

e dhunës në familje dhe dhunimit seksual në 

Shtetet e Bashkuara? 

Në Shtetet e Bashkuara, viktimat e krimit, 

pavarësisht nga statusi i shtetësisё apo të 

imigracionit, mund t’u ofrohet ndihmë nga 

agjensitë qeveritare apo joqeveritare, të cilat mund 

të përfshijnë këshillim, përkthyes, strehim 

emergjence dhe madje edhe ndihmë monetare. 

 

Numrat kombëtar të telefonave ose “linjat direkte” 

të renditura më poshtë kanë operator të trajnuar për 

të ndihmuar viktimat 24 orësh pa para. Përkthyesit 

janë të disponueshëm dhe këta numra  mund t’ju 

lidhin me shërbimet e tjera falas për viktimat në 

zonën tuaj, përfshirë strehimin, kujdesin mjekësor, 

këshillimin, dhe shërbimin ligjor. 

Nëse ju nuk jeni nё gjendje të paguani një avokat ju 

mund të kualifikoheni për një nga programet e 

ndihmës ligjore pa pagesë ose me kosto të ulët për 

krimet ndaj imigrantit ose viktimave tё dhunёs nё 

familje. 

 

 

Linja Direkte Kombëtare e Dhunës në Familje 

1-800-799-SAFE (1-800-799-7233)  

1-800-787-3224 (TTY)  

www.ndvh.org   

Linja direkte Kombёtare pёr Dhunёn Seksuale tё 

Dhunimit, Rrjeti Kombetar i Abuzimit dhe 

Inçesteve (RAINN).  

1-800-656-HOPE (1-800-656-4673)  

www.rainn.org  

Qendra Kombëtare për Fëmijët e Humbur dhe të 

Shfrytëzuar 

1-800-THE-LOST (1-800-843-5678)  

www.missingkids.com  

Qendra Kombëtare për Viktimat e Krimit 

1-800-FYI-CALL (1-800-394-2255)  

1-800-211-7996 (TTY)  

www.ncvc.org  

Shënim: Këto janë organizata, misioni kryesor i tё 

cilave ështё ruajtja dhe mbrojtja. 

Nëse unë jam një viktimë e dhunës familjare, 

dhunimit seksual, ose e një krimi tjetër, çfarë 

opsionesh të emigracionit janë të mundshme për 

mua? 

Ka tre mënyra për emigrantët që bëhen viktima të 

dhunës në familje, sulmeve seksuale, dhe të disa 

krimeve të tjera të veçanta që mund të aplikojnë për 

statusin e emigracionit ligjor për veten dhe 

fëmijën(ët) e tyre. Një aplikim i viktimёs sё dhunёs 

është konfidencial dhe askujt, duke përfshirë një 

keqtrajtues, dhunues të krimit apo anëtar të 

familjes, nuk do t'i tregohet qё keni aplikuar. 

 

 Vetë-peticionet për statusin ligjor sipas 

Aktit të Dhunës Kundër Grave (VAWA) 

 Anullimi i heqjes nën VAWA 

 Statusi jo-emigrues U (viktimat e krimit) 

 

Secila nga këto përfitime të imigracionit ka kërkesa 

specifike qё duhen pёrmbushur. Konsultohuni me 

një avokat imigracioni qё punon me viktimat e 

dhunës në familje për të diskutuar se si ndonjë prej 

këtyre përfitimeve të emigracionit mund të ndikojë 

ose t’ ju ndihmojё. 

Si funksionon procesi i imigrimit bazuar në 

martesë? 

Proçesi i imigrimit bazuar nё martesë përfshin disa 

hapa për të përftuar statusin ligjor të imigrimit në 

Shtetet e Bashkuara, dhe me kalimin e kohës, pёr të 

qenë i ligjshëm për nënshtetësinё. Këto hapa 

bazohen nga lloji i vizës së martesës që udhëtoni 

për në Shtetet e Bashkuara, si dhe nga faktorë të 

tjerë. Informacioni i mëposhtëm është një 

përmbledhje e disa prej llojeve të vizave, gjithashtu 

edhe informacion mbi të drejtat e juaja në bazë të 

ligjit.  

Statusi jo-emigrant K-1 (i fejuari/e fejuara i një 

shtetasi/shtetaseje Amerikan): Juve ju kërkohet ose 

http://www.ndvh.org/

të martoheni me qytetarin e Shteteve të Bashkuara 

brenda 90 ditëve nga hyrja, ose të largoheni nga 

Shtetet e Bashkuara. Pas martesës tuaj me të 

fejuarin (qytetarin amerikan) i cili /e cila ka bërë 

peticion për ju, ju duhet të paraqisni Kërkesën për 

Regjistrimin e Rezidencёs sё Perhershme, ose 

Përshtatje e Statusit (Formulari I-485). Nëse 

Formulari juaj I-485 është aprovuar, statusi juaj do 

të përshtatet nga një status jo-emigrant K, në atë të 

përhershëm me një rezidencë të kushtëzuar. Ju do 

ta keni këtë status të kushtëzuar për dy vjet.  

 

Nëse ju qëndroni në SHBA, pa u martuar me 

shtetasin amerikan që ju sponsorizoi vizën tuaj K-

1, ose martoheni me dikë tjetër, ju keni shkelur 

kushtet e vizës suaj dhe nuk do të keni asnjë status 

ligjor, gjithashtu ky veprim mund të jetë shkak për 

ndalimin e proçedurave ose për gjoba të tjera.  

 

Statusi jo-emigrant K-3 (si 

bashkëshort/bashkëshorte i/e një shtetasi 

Amerikan): Ju jeni lejuar të hyni në Shtetet e 

Bashkuara përkohësisht, ndërsa jeni në pritje për 

miratimin e peticionit në kategorinë e vizave 

familjare (I-130). Pasi I-130 të jetë miratuar, ju 

keni të drejtë ligjore për qëndrim të përhershëm 

(Green Card) dhe do të duhet të paraqisni një 

Kërkesë Regjistrimi për Resident të Pëhershëm ose 

Ndryshim Statusi (Formulari I-485).  

 

Të gjitha martesat e tjera të bazuara në statusin e 

emigracionit, duhet t'i referohen informacionit të 

dhënë nga konsullata amerikane. Informacion 

shtesë mund të gjendet në internet në 

http://www.uscis.gov.  

 

Cilat janë pasojat kur mashtrohet për 

martesën?  

Emigrantët që kryejnë mashtrim për martesën 

mund të bëhen subjekt i ndalimit të proçedurave 

dhe mund të ndalohet marrja e përfitimeve të 

ardhshme të emigracionit në Shtetet e Bashkuara. 

Dënimi për mashtrim të martesës mund të përfshijë 

burgim deri në pesë (5) vjet dhe gjobё deri në 

$250,000 (monedhë amerikane).  

 

Nëse jam i/e martuar me një shtetas 

amerikan/amerikane që ka plotësuar 

dokumentet e emigracionit për mua, cili është 

statusi im i emigracionit?  

Nëse ju keni patur më pak se 2 vjet martesë, kur 

është aprovuar formulari juaj I-485, ju do të gëzoni 

statusin e qëndrimit të kushtëzuar nga USCIS. Në 

përgjithësi, nëntëdhjetë (90) ditë para përvjetorit të 

dytë të qëndrimit tuaj të kushtëzuar, ju dhe 

bashkëshorti juaj duhet të aplikoni së bashku për të 

hequr kufizimin tuaj që keni, përsa i përket 

qëndrimit të ligjshëm. Për ta bërë këtë, ju duhet të 

provoni që martesa është e "rregullt" dhe e 

vlefshme. Pasi të jenë hequr kufizimet, ju përfitoni 

qëndrim të përhershëm që nuk është i varur nga 

bashkëshorti/bashkëshortja juaj amerikan/ 

amerikane.  

 

Nëse ju keni patur më shumë se 2 vjet martesë, kur 

është aprovuar formulari juaj I-485, juve do të 

përfitoni statusin e qëndrimit të përhershëm nga 

USCIS. Në atë datë ju nuk do të jeni i varur nga 

bashkëshorti/bashkëshortja juaj 

amerikan/amerikane për statusin e emigracionit.  

 

Ka tre situata kur ligji u jep mundësinë banorëve 

me status të kushtëzuar të kërkojnë heqjen e 

detyrimit pёr t'u paraqitur së bashku me 

bashkëshortin/ bashkëshorten nё momentin e 

heqjes sё statusit të kushtëzuar. 1) Kur largimi i 

banorit me status të kushtëzuar nga SHBA pasohet 

nga vuajtje të mëdha; OSE 2) Martesa është 

ndërprerë ligjërisht, përveç vdekjes, dhe aplikanti 

nuk ka faj për mungesë në paraqitje të një kërkese 

në kohë, për të hequr kriteret e kufizuara të statusit 

të tij/saj; OSE 3) Gjatë martesës, bashkëshorti me 

shtetësi amerikane ose rezident i ligjshëm i 

përhershëm ekspozon ndaj rezidentit tё kushtëzuar 

sulm fizik ose egërsi ekstreme. Të treja kёto situata 

tё heqjes sё detyrimit janë të shёnuara në 

formularin I-751, dhe juve ju kёrkohet që të 

provoni se martesa juaj ishte në "mirëbesim" dhe jo 

mashtruese. 

 

Në çfarë mënyrash të tjera mundohet Qeveria e 

Shteteve të Bashkuara të informojë të fejuarat 

dhe bashkëshortet përsa i perket të drejtave të 

tyre, dhe t’i mbrojë ato dhe fëmijёt e tyre nga 

abuzimi? 

Akti Normativ Ndërkombëtar i  Agjensive 

Martesore (IMBRA) i vitit 2005 është një ligj i 

Shteteve të Bashkuara të Amerikës, i cili ndryshoi 

procesin e imigrimit bazuar në martesë, në mënyrё 

që të ndihmojë të fejuarat dhe bashkëshortet. 

IMBRA kërkon që Qeveria e Shteteve të Bashkuara 

të Amerikës t’i japë të fejuarave dhe 

bashkëshorteve emigruese informacione dhe mjete 

vetëndihmëse që të mund t'i ndihmojë ato të 

mbrohen ndaj dhunës së ushtruar nga partnerët, tё 

cilёt sponsorizojnё vizat e tyre. Shpesh, të fejuarat 

dhe bashkëshortet emigruese nuk janë të 

familjarizuara me ligjet e Shteteve të Bashkuara të 

Amerikës, si dhe janё të pambështetura nga familja 

ose shoqëria për t’i shpëtuar dhunës në familje. 

IMBRA kërkon që kjo broshurë të shkruhet dhe të 

shpërndahet, në mënyrë që t’ju informojë ju rreth 

ligjeve dhe shërbimeve që mund t’ju vijnë në 

ndihmë në rast se abuzoheni në Shtetet e Bashkuara 

http://www.uscis.gov/


të Amerikës. IMBRA parandalon shtetasit 

amerikanë që të sponsorizojnë shumë viza për tё 

fejuarat dhe bashkëshortet e huaja, në rast se kanë 

precedent me krime të dhunshme. IMBRA kërkon 

që  Qeveria e Shteteve të Bashkuara të Amerikës 

t’u japё të fejuarave dhe bashkëshorteve të huaja të 

shtetasve amerikanë një kopje të kontrollit tё 

historikut për të kaluarën e tyre kriminale, të cilën e 

kryen Shërbimi i Shteteve të Bashkuara të 

Amerikës për Imigrimin dhe Shtetësinë (USCIS) 

kundrejt sponsorizuesëve qytetarë të Shteteve të 

Bashkuara të Amerikës, sikurse edhe një kopje të 

aplikimit të sponsorizimit te vizës. 

 

Çfarë rregullash vendos Qeveria Amerikane për 

“Agjentët Ndërkombëtarë të Martesave”? 

Nëse një agjensi kualifikohet si “Agjent 

Ndërkombëtar i Martesave,” kërkohet që t’ju japë 

informacionin mbi të kaluarën e klientit qytetar të 

Shteteve të Bashkuara të Amerikës, i cili dëshiron 

t’ju kontaktojë, duke përfshirë dhe informacionin 

që përmbajnë regjistrat federalë dhe shtetërorë për 

personat e dënuar për krime seksuale, dhe 

gjithashtu të marrin lejen tuaj me shkrim, para se t’i 

japin klientit shtetas amerikan informacionin për 

t’ju kontakuar ju. Agjensia duhet t’ju japё një kopje 

të kësaj broshure. Agjensia e ka të ndaluar të kryejë 

aktivitetin e saj në lidhje me ju, nëse ju jeni nën 

moshën 18 vjeçare. 

A mund të mbështetem tek informacioni  mbi 

precedentët penalё për bashkëshortin ose të 

fejuarin tim shtetas amerikan? 

Informacioni për precedentët penal i përpiluar nga 

agjensia vjen nga burime tё shumëanshme publike, 

ashtu sikurse dhe informacionet që jepen nga 

klientët shtetas amerikanё në aplikimet e 

imigracionit. USCIS nuk ka të drejta hyrje në të 

gjitha bazat e të dhënave  për historinë kriminale në 

Shtetet e Bashkuara. Sponsori shtetas amerikan 

mund të mos thotë të vërtetën në aplikimin për 

sponsorizim. Gjithashtu është e mundur që shtetasi 

amerikan tё ketё një histori tё mëparshme të sjelljes 

abuzive, por që nuk është arrestuar ose dënuar 

kurrë. Kështu që, informacioni për precedentët 

penal  që ju merrni mund të mos jetë i plotë. 

Qëllimi i IMBRA-s është që t’ju japë 

informacionin  dhe burimet e disponueshme 

bashkëshorteve ose të fejuarave që po imigrojnё. 

Në fund të fundit, ju jeni përgjegjës për vendimin 

nëse ndjeheni e sigurtë në marrëdhënien tuaj. 

A munden bashkëshortet ose të fejuarat e huaja 

që janë viktima të dhunës brenda familjes  të 

jenë dhe viktima të trafikimit njerëzor? 

Forma të tjera të shfrytëzimit, përfshirё dhe 

trafikimin njerëzor ndonjёherë ndodhin 

njëkohësisht me dhunën brenda familjes, kur 

shfrytëzimi përfshin punën, shërbime ose veprime 

të seksit komercial te detyruar. 

 

Ndihmë në lidhje me trafikimin njerëzor mund të 

gjendet tek: 

 

Qëndra Kombëtare Ndaj Trafikimit tё Qenieve 

Njerëzore  

 

1-888-428-373-7888 

 

(24 orë në ditë/7 ditë në javë) 

 

www.afchhs.gov/trafficking  

 

Departamenti Amerikan i Drejtësisë, Linja  

telefonike  e Task Forcës për Trafikimin e Qenieve 

Njerëzore  dhe Shfrytëzimin e Punonjësve 

 

1-888-428-7581 

 

(Nga e Hëna deri të Premten,  8:00 deri 17:00) 

 

www.usdoj.gov/crt/crim/tpwetf.php  

 

Më shumë informacion mund të gjendet në faqen 

tonё të internetit ose duke marrë në telefon në 

numrat pa pagesë të poshtëshënuara: 

 

Informacion i Pёrgjithshëm i USCIS: 

Në Shtetet e Bashkuara, telefononi pa pagesë në 

numrin: 

1-800-870-3676 ose 

Vizitoni faqen tonë të internetit: 

http://www.uscis.gov 

 

 

http://www.afchhs.gov/trafficking
http://www.usdoj.gov/crt/crim/tpwetf.php
http://www.uscis.gov/
http://www.uscis.gov

